
ᐅᑯᓄᖓ ᑐᓂᔭᐅᔪᖅ 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
ᐆᒧᖓ 
 
ᑐᓴᖅᑕᐅᔪᒃᓴᑦ: X      ᐃᓱᒪᓕᐅᕈᑕᐅᔪᑦ:  

 
 
 
ᐱᔾᔪᑕᐅᔪᖅ: ᖃᒪᓂᕐᔪᐊᖅ ᑐᒃᑐᖏᑕ ᐅᓄᕐᓂᖏᑦ ᖃᓄᐃᓕᖓᓕᕐᓂᖏᑦ ᐊᒻᒪ ᐊᐅᓚᑦᑎᓂᖅ  
 

ᐱᓕᕆᐊᖑᓯᒪᔪᑦ:   

• ᖃᒪᓂᕐᔪᐊᖅ ᑐᒃᑐᖏᑦ ᐊᒥᓲᓛᖑᕗᑦ ᐅᐊᖕᓇᖓᓂ ᐅᑭᐅᖅᑕᖅᑐᒥᑦ, ᐃᓄᖃᖅᖢᑎᒃ ᐊᕐᕌᒍᑕᒫᑦ 
300,000 ᑭᓚᒦᑕᓂᑦ2.  

• ᑎᑎᕋᖅᑕᐅᓯᒪᓚᐅᙱᑎᓪᓗᒋᑦ 495,665−ᓂᒃ ᑐᒃᑐᓂᒃ 1994−ᒥ, ᖃᒪᓂᕐᔪᐊᖅ ᑐᒃᑐᖏᑦ 
ᐅᓄᕈᓐᓃᖅᐹᓪᓕᖅᓯᒪᖅᑰᔨᓚᐅᖅᐳᑦ 1950−ᖏᓐᓂ. ᐅᓄᕐᓂᖏᑦ ᖃᐅᔨᓴᖅᑕᐅᔪᑦ ᖃᒪᓂᕐᔪᐊᖅ 
ᑐᒃᑐᖏᓐᓂᒃ ᑎᑎᕋᖅᓯᒪᕗᑦ ᐅᔾᔨᕐᓇᖅᑐᒥᒃ ᐊᓯᔾᔨᖅᓯᒪᔪᓂᒃ 1970 ᐃᓱᖅᐸᓯᐊᓂ ᒫᓐᓇᒧᑦ ᑎᑭᖦᖢᒍ.  

• 11,000−ᐸᓗᖕᓂᒃ ᖃᒪᓂᕐᔪᐊᖅ ᑐᒃᑐᑉᐸᖕᓂᖏᓐᓂᒃ ᐊᕐᕌᒍᑕᒫᑦ ᓄᓇᕗᒻᒥ, ᓄᓇᑦᑎᐊᒥ, ᒪᓂᑑᐸᒥ 
ᓴᔅᑳᑦᓱᐊᓐᒥᓗ. ᑭᕙᓪᓕᕐᒥ ᐃᓄᐃᑦ ᑐᒃᑐᓐᓇᓱᒋᔭᐅᕗᑦ 8,000 ᐅᖓᑖᓂ ᖃᒪᓂᕐᔪᐊᖅ ᑐᒃᑐᖏᓐᓂᒃ 
ᐊᕐᕌᒍᑕᒫᑦ. ᑖᒃᑯᐊ ᐱᒻᒪᕆᐅᒋᔭᐅᔪᑦ ᑕᑯᒃᓴᐅᑎᑦᑎᔪᑦ ᓇᓚᐅᑦᑖᖅᓯᒪᙱᓗᐊᕐᓂᕐᒥᒃ ᓱᓕ 
ᓇᓗᓇᕈᔪᖕᒪᑦ ᖃᔅᓯᐅᓪᓚᑦᑖᕐᓂᖏᓐᓂᒃ ᑐᒃᑐᑕᐅᕙᒃᑐᑦ.   

• ᓄᓇᕗᒻᒥ ᐊᕕᒃᑐᖅᓯᒪᓂᐅᔪᓂ ᑕᐅᖅᓰᖃᑦᑕᕐᓂᖅ ᑐᒃᑐᓂᑦ ᖃᕋᓴᐅᔭᒃᑯᑦ ᐊᖑᓇᓱᓗᐊᖅᑎᑦᑎᓕᕐᒪᑦ 
ᐱᓗᐊᖅᑕᐃᓕᓂᕐᒧᓪᓗ ᐃᓱᒫᓘᑕᐅᓕᖅᖢᓂ ᑭᕙᓪᓕᖅ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ. ᑭᕙᓪᓕᕐᒥ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐃᓱᒫᓘᑎᖃᖅᐳᑦ ᓄᓇᕗᒻᒥ ᐊᕕᒃᑐᖅᓯᒪᓂᐅᔪᓂ ᓂᕿᓂᒃ 
ᓂᐅᕐᕈᑎᖃᖅᐸᒃᑐᑦ ᐅᓄᕈᓐᓃᖅᐸᓪᓕᐊᔾᔪᑕᐅᖏᓐᓇᕐᓂᐊᕐᓂᖓᓂᒃ. ᑕᒪᓐᓇ ᒫᓐᓇ 
ᖃᐅᔨᓴᖅᑕᐅᕙᓪᓕᐊᙱᓚᖅ ᐅᖃᐅᓯᐅᙱᖦᖢᓂᓗ.   

• ᖁᒻᒧᐊᑦᑎᑕᐅᓯᒪᔪᒃᑯᑦ ᖃᐅᔨᓴᐅᑎᓕᕆᓂᖅ ᐱᒋᐊᖅᑎᑕᐅᓚᐅᖅᓯᒪᔪᖅ 1993-ᒥ ᐊᒻᒪᓗ ᐅᓪᓗᒥ 
ᑲᔪᓯᓪᓗᓂ. ᑖᓐᓇ ᐱᓕᕆᐊᖑᔪᖅ ᐃᑲᔪᖅᑐᐃᓯᒪᕗᖅ ᓴᖅᑭᑎᑦᑎᓂᕐᒥᒃ ᐃᓗᓕᖃᐅᑦᑎᐊᖅᑐᒥᒃ ᐃᓂᒥᒃ 
ᐱᓕᕆᐊᖑᔪᓄᓪᓗ ᑎᑎᕋᖅᓯᒪᔪᖁᑎᒋᔭᐅᔪᓂᒃ ᖃᒪᓂᕐᔪᐊᖅ ᑐᒃᑑᖃᑎᒌᓄᑦ. ᑖᓐᓇ ᓄᐊᑦᑎᕕᒃ 
ᐱᕕᑐᐊᑦᑎᐊᖑᕗᖅ ᐅᐊᓕᓂᕐᒥᑦ ᖃᐅᔨᓴᖅᑎᒻᒪᕆᓐᓄᑦ ᑐᑭᓯᒋᐊᕈᑎᓂᑦ ᖃᐅᔨᓴᖅᑐᑎᒃ ᖃᒪᓂᕐᔪᐊᖅ 
ᑐᑦᑐᓂᑦ ᐊᑐᖅᑕᐅᖃᑦᑕᕐᓂᖏᓐᓄᑦ ᐊᕐᕌᒍᑕᒫᑦ.   

• ᖃᖓᑦᑎᐊᓕᓴᑦ ᓇᒧᙵᖅᐸᓪᓕᐊᓂᖏᑦ (ᐅᑭᐅᑦ ᑕᓪᓕᒪᑦ ᐃᓗᐊᓂ) ᖃᒪᓂᕐᔪᐊᖅ ᑐᒃᑐᖏᓐᓂᒃ 
ᓄᕐᕋᓖᑦ ᓇᓗᓇᐃᖅᓯᓯᒪᕗᑦ ᓄᕐᕆᐅᕐᕕᖏᓐᓂᒃ ᐊᓯᔾᔨᖅᐸᖕᓂᖏᓐᓂᒃ, ᑕᒡᔪᐊᖅᑐᑦ ᐊᖅᑯᑎᖏᓐᓂᒃ, 
ᐅᐱᕐᙶᒃᑯᑦ, ᐊᒻᒪ ᐊᐅᔭᒃᑯᑦ ᓇᔪᖅᐸᒃᑕᖏᓐᓂᒃ ᓄᓇᒥᙶᖅᑐᓂᒃ ᐱᕙᓪᓕᐊᑎᑕᐅᔪᑦ 
ᐊᐅᓚᔪᓐᓇᐅᑎᖏᓐᓂᒃ.  ᐊᒻᒪ ᓱᓕ, ᐅᑭᐅᒃᑯᑦ ᖃᒪᓂᕐᔪᐊᖅ, ᕿᖓᐅᑦ ᐊᒻᒪ ᑎᔾᔭᓕᐅᑉ ᑐᒃᑐᖏᑦ 
ᖃᓪᓕᖅᓯᒪᕐᔪᐊᖅᐳᑦ ᐅᑭᐅᑦ ᖁᓕᑦ ᐃᓗᐊᓂ.     

ᒫᓐᓇ ᖃᓄᐃᓕᖓᓂᖓ  

• ᔫᓂ 2022−ᒥ, ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ ᐱᐊᓂᒃᓯᓚᐅᖅᐳᑦ ᐅᓄᕐᓂᖏᓐᓂᒃ 
ᖃᐅᔨᓴᖅᑕᐅᔪᓂᒃ ᖃᒪᓂᕐᔪᐊᖅ ᑐᒃᑐᖏᓐᓂᒃ ᒥᒃᓴᐅᑦᑎᓇᓱᒃᖢᑎᒃ ᐃᓐᓇᐃᑦ ᐊᕐᓇᓪᓗᐃᑦ ᐊᒻᒪ 
ᑐᒃᑐᓕᒫᑦ.   

• ᖃᐅᔨᓴᕈᑎᕕᓃᑦ 156,540−ᖑᓇᓱᒋᔭᐅᓚᐅᖅᐳᑦ ᐊᕐᓇᓪᓗᐃᑦ, 213,079−ᖑᓇᓱᒋᔭᐅᓪᓗᑎᒃ ᑐᒃᑐᐃᑦ 
ᓄᕐᕆᐅᕐᕕᖏᓐᓂᑦ ᐊᒻᒪᓗ ᑲᑎᐅᖅᑲᔪᑦ ᓇᓚᐅᑦᑖᖅᖢᑎᒃ 252,892−ᓂᑦ ᐃᓐᓇᖕᓂᑦ ᑐᒃᑐᓂᑦ.   

• ᑖᒃᑯᐊ ᖃᓄᐃᓕᖓᓂᖏᑦ ᓇᓗᓇᐃᖅᓯᕗᑦ ᑐᒃᑐᐃᑦ ᓱᕐᕌᓗᐊᔾᔮᕋᓱᒋᔭᐅᙱᖦᖢᑎᒃ. ᒥᒃᓴᐅᑦᑎᓯᒪᔪᑦ 
ᐃᓐᓇᐃᑦ ᐊᕐᓇᐃᑦ ᒥᒃᓴᐅᑦᑎᓯᒪᔪᑦ 2022−ᒥ ᐊᒻᒪ 2008−ᒥ ᓇᓗᓇᐃᖅᓯᕗᑦ ᓈᓴᖅᑕᐅᓯᒪᔪᑦ 
ᐅᔾᔨᕐᓇᖅᑐᒥᒃ ᐅᓄᕈᓐᓃᖅᐹᓪᓕᕐᓂᖏᓐᓂᒃ. ᑭᓯᐊᓂ, ᖃᓄᐃᓕᕙᓪᓕᐊᓂᕆᔭᐅᔪᑦ ᖃᐅᔨᓴᖅᑕᐅᔪᑦ 
ᑖᒃᑯᓇᓂ ᐊᑐᖅᑎᓪᓗᒍ ᓇᓗᓇᐃᖅᓯᓚᐅᖅᐳᑦ ᐅᔾᔨᕐᓇᓗᐊᙱᑦᑐᓂᒃ ᐅᓄᕈᓐᓃᖅᐸᓪᓕᐊᓂᖏᓐᓂᒃ 
(ᐊᔾᔨᙳᐊᖅ 1). 

• ᐱᑕᖃᑦᑎᐊᙱᓐᓂᖓ ᑭᒡᓕᓯᓂᐊᖅᑕᐅᓯᒪᔪᓄᑦ ᐅᔾᔨᕐᓇᕐᓂᕆᔭᐅᔪᑦ 
ᐃᓛᒃᑰᓕᖅᐸᖕᓂᖏᓐᓄᑦ−ᑐᙵᕕᓖᑦ ᖃᓄᐃᓕᕙᓪᓕᐊᓂᕆᔭᐅᔪᑦ ᖃᔅᓯᐅᓇᓱᒋᔭᐅᔪᑦ (ᑕᒪᓐᓇ 
ᐃᓚᖃᖅᖢᓂ 2008, 2014, 2017−ᒥ, 2022−ᓂᒡᓗ ᖃᔅᓯᑐᕐᓂᐊᕋᓱᒋᔭᐅᔪᓂᒃ) 
ᑕᐃᒪᐃᔾᔪᑎᖃᑐᐃᓐᓇᕆᐊᖃᖅᐳᖅ ᐊᑕᐅᓰᓐᓇᓕᓯᒪᓂᖏᓐᓄᑦ 2014-2017−ᒥ, ᑭᓯᐊᓂᓗᑦᑕᐅᖅ, 
ᐅᔾᔨᕆᔭᖃᓪᓗᐊᖅᐳᖅ ᖃᔅᓯᐅᓇᓱᒋᓐᓈᓂᕐᓂᒃ (ᐊᖏᔪᒻᒪᕆᖕᓂᒃ ᓇᓗᙱᑦᑎᐊᕐᓂᕐᒧᑦ 
ᖃᖓᒃᑰᕋᔭᕐᓂᖏᓐᓂᒃ) ᐊᔪᕐᓇᖅᑎᑦᑎᑐᐃᓐᓇᕆᐊᖃᖅᐳᖅ ᑐᔾᔭᖅᓯᔭᕆᐊᒃᓴᖅ ᐅᓄᙱᓐᓂᖅᓴᓂᒃ 
ᐊᓯᔾᔨᕐᓂᕆᔭᐅᔪᓂᒃ ᖃᓄᖅ ᐅᓄᖅᑎᒋᓂᖏᓐᓄᑦ ᖃᐅᔨᓴᕐᓂᕆᔭᐅᔪᒥᑦ.   

• ᔫᓂ 2022−ᒥ ᓇᐃᓴᖅᑕᐅᓚᐅᖅᓯᒪᔪᑦ ᐃᓗᐃᑦᑐᒥᒃ 35,352 ᐃᓐᓇᐃᑦ ᐊᒻᒪ ᓄᕐᕋᑯᓗᐃᑦ 
ᐅᔾᔨᕆᔭᐅᓚᐅᖅᑐᑦ ᓇᐃᓴᖅᑕᐅᔪᑦ ᔫᓂ 2017−ᒥ ᐅᓄᙱᓐᓂᖅᓴᐅᕌᖅᔪᓕᕐᓂᖏᓐᓂᒃ. 
ᑭᒡᓕᓯᓂᐊᕈᑎᓄᑦ ᐱᒻᒪᕆᐅᙱᒃᑲᓗᐊᖅᖢᓂ, ᑖᓐᓇ ᒥᒃᖠᒋᐊᖅᑕᐅᔪᖅ ᓇᓚᐅᑦᑖᖅᑕᐅᔪᖅ 
ᓇᓗᓇᐃᖅᓯᕗᖅ ᐱᒻᒪᕆᐅᓂᖓᓂᒃ ᖃᐅᔨᓴᖅᑕᐅᖏᓐᓇᕆᐊᖃᕐᓂᖏᑦ ᑐᒃᑐᐃᑦ.   

ᐊᔾᔨᙳᐊᖅ 1. ᖃᒪᓂᕐᔪᐊᖅ ᑐᒃᑐᖏᑦ ᐅᓄᕐᓂᖏᑦ ᐃᓯᖅᐸᓪᓕᐊᔪᓄᑦ ᐃᓚᓕᐅᔾᔭᐅᓪᓗᑎᒃ ᔫᓂ 2022−ᒥ 

ᒥᒃᓴᐅᑦᑎᓯᒪᔪᑦ. ᖁᓱᙱᓐᓂᖅ ᑭᒡᓕᒋᑎᑕᐅᔪᑦ ᑲᑎᙵᔪᓐᓃᖅᑐᓄᑦ ᓇᓚᐅᑦᑖᕈᑕᐅᔪᓄᑦ 
ᑐᓂᔭᐅᕙᒃᐳᑦ ᑐᖑᔪᖅᑐᓂᒃ ᑐᑭᓕᐊᖅᑐᓂᒃ. ᐃᓛᒃᑯᑦ ᓇᓚᐅᑦᑖᒐᑦ ᓴᖅᑭᔮᖅᑐᑦ ᐊᐅᐸᖅᑐᑦ 
95 ᐳᓴᓐᑎᒥᑦ ᖁᓱᙱᓐᓂᕐᒧᑦ ᐃᓱᓕᕝᕕᖏᑦ. 

ᑐᓴᕆᐊᕐᕕᖃᕐᓂᖅ 

ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᓕᖕᓄᐊᓚᐅᖅᐳᑦ ᑭᕙᓪᓕᕐᒥ ᔭᓄᐊᕆᒥ ᕕᕗᐊᕆᒥᓗ 2024−ᒥ 

ᑲᑎᖃᑎᖃᕆᐊᖅᑐᖅᖢᑎᒃ ᐊᖑᓇᓱᒃᑐᓕᕆᔨᓂᒃ ᓄᑖᙳᕆᐊᖅᓯᒪᔪᓂᒡᓗ ᑐᓴᖅᑎᑦᑎᔭᖅᑐᖅᖢᑎᒃ ᖃᒪᓂᕐᔪᐊᖅ 

ᑐᒃᑐᖏᓐᓂᒃ ᖃᐅᔨᓴᖅᓯᓂᕐᒧᑦ ᖃᐅᔨᒪᔭᐅᓕᖅᑐᓂᒃ, ᐊᓯᖏᓐᓂᒡᓗ ᐊᕕᒃᓯᒪᓂᕐᓂ ᖃᐅᔨᓴᕐᓂᕐᒧᑦ 

ᖃᐅᔨᒪᔭᐅᓕᖅᑐᓂᒃ ᐃᓱᒪᒋᔭᒃᓴᓂᒡᓗ. ᐅᓂᒃᑳᕆᐊᖅᑐᖅᓯᒪᔪᑦ ᓇᐃᓈᖅᓯᒪᓪᓗᑎᒃ ᖃᐅᔨᓴᕈᑎᖏᑦ ᖃᖓᑦᑎᐊᖅ 

ᓈᓴᖅᑕᐅᓚᐅᖅᑐᓂᑦ ᐊᓯᖏᓪᓗ ᓇᓗᓇᐃᖅᓯᒪᔪᑦ ᑭᕙᓪᓕᕐᒥ ᑐᒃᑐᐃᑦ ᐱᔾᔪᑎᒋᓗᒋᑦ ᐊᖑᓇᓱᒃᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑐᓂᔭᐅᓚᐅᖅᐳᑦ.  

 
ᐊᑐᓕᖁᔭᐅᓯᒪᔪᖅ 

ᐊᕙᑎᓕᕆᔨᒃᑯᑦ ᑐᒃᓯᕋᙱᑦᑐᑦ ᖃᓄᑐᐃᓐᓇᖅ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᓂᒃ ᖃᒪᓂᕐᔪᐊᖅ ᑐᒃᑐᖏᓐᓄᑦ 

ᒫᓐᓇᐅᔪᖅ ᑭᓯᐊᓂ ᐱᖁᔨᔪᑦ ᖃᐅᔨᓴᐃᓐᓇᕐᓗᑎᒃ ᑖᒃᑯᓂᖓ ᑐᒃᑐᓂᒃ. 

